Почитувани,

Во врска со Предлогот на Закон за изменување и дополнување на законот за игрите на среќа и забавните игри, кој министерството за финансии го објави на ЕНЕР, ____________________________, ги истакнува следните забелешки:
Со Предлогот на Закон за изменување и дополнување на законот за игрите на среќа и забавните игри се предвидува зголемување на давачките кои се однесуваат на една деловна единица, кое нешто е неиздржано и без никаква економска-финансиска агрументација. Веќе постоечката регулатива во Република Северна Македонија е најстрога на Балканот, бидејќи актуелниот Закон за игрите на среќа ги опфаќа сите сегменти од финансиска и безбедносна контрола. Секој апарат во автомат клубовите е 365 дена поврзан со УЈП, со што 24 часа се евидентираат сите уплати и исплати, во реално време.
Предлогот за зголемување на давачките и надоместоците со кое се врши дополнување на досегашниот Закон за игрите на среќа и за забавните игри во време на пандемија на COVID-19 е во целост неоснован и недозволив. Во ситуација кога во Државата од почетокот на пандемијата до сега има 50.000 отпуштања на работници од сите сектори(освен од секторот на игри на среќа), во ситуација кога се носат финансиски пакет мерки од страна на Државата за одржување на економијата во живот, надлежното Министерство со предложените измени на досегашниот Закон врз основа на кој приредувачите на игрите на среќа на годишно ниво придонесуваат во Буџетот на Република Северна Македонија со околу 280 милиони евра има за цел дополнително да ги оптовари со дополнитени давачки кои и досега беа високо определени. 

Со вака предложените измени на Законот за игрите на среќа и за забавните игри се поставува прашањето дали преку вакви измени целта е згаснување на индустријата за игри на среќа и со тоа отпуштање на 10.000 работници кои работат во овој сектор, и кои ќе бидат ставени на дополнителен терет на државата.
Предлог законските измени за дислокација на деловните простории од основните и средни училишта со дистанцирање од 500 метри, со образложение дека на тој начин ќе се заштитела малолетната популација се во целост неаргументирани и паушални. Имајќи во предвид дека малолетната популација секојдневно е сведок на реклами статични и подвижни преку кои се рекламираат разни алкохолни производи, цигари и др. кои научно се докажани дека се штетни за луѓето, се поставува прашање како само игрите на среќа (во кои е забрането присуство на лица под 18 години)  ги загрозуваат малолетниците и им создаваат лоши навики.
Имајќи го во предвид погоренаведеното предлагаме Министерството за финансии да го повлече овој Предлог на Закон за изменување и дополнување на законот за игрите на среќа и за забавните игри како би се создала можност со вклучување на правни експерти активно да се вклучат и самите приредувачи на игри на среќа како би се изнашле соодветни решенија кои ќе одат во прилог на сите засегнати страни.
